
Efhi: Umsögn vegna frumvarps til laga um náttúrupassa, 
þingskjal 699 -  455. mál.

Oskað hefur verið umsagnar Minjastofnunar íslands um frumvarp til laga 
um náttúrupassa, þingskjal 699-455. mál.

Minjastofnun Islands gerir athugasemd við upphafssetningu 1. gr. 
frumvarpsins þar sem nefnt er að markmiðið með lögunum sé að vernda 
náttúru Islands með nauðsynlegri uppbyggingu viðhaldi og verndun 
ferðamannastaða svo og að styðja við málefni er tengjast öryggismálum 
ferðamanna. Það virðist oft gleymast í frumvarpagerð og einnig við val 
fulltrúa í nefndir, stjórnir og vinnuhópa hjá ríkinu að umhverfi okkar er 
ekki einungis formað af náttúru landsins, heldur einnig minjum um sögu 
landsins, jafnt stökum minjum sem stórum minjasvæðum, svokölluðu 
menningarlandslagi. Kannanir Ferðamannastofu meðal erlendra 
ferðamanna undanfarin ár hafa leitt í ljós að þeir koma ekki einungis til 
Islands vegna náttúrunnar, heldur hefur verið um 30-40% svörun um að 
þeir hafi áhuga á menningu og sögu landsins.
Minjastofnun Islands hefur umsjón með öllum fomminjum landsins sbr. 
lög nr. 80/2012. Margir fornleifastaðanna eru vinsælir ferðamannastaðir 
og þarfnast viðhalds og uppbyggingar, eins og Stöng í Þjórsárdal,
Reykholt og Surtshellir svo fáeinir staðir séu nefndir. Ýmislegt það sem 
sumir telja náttúruminjar, eins og leiðir, vegir, götur, tún, vörður og 
manngert landslag, eru menningarminjar og falla undir stjórnsýslu 
Minjastofnunar Islands ( sjá lög 80/2012, gr. 3). Þá er vert að benda á að 
Minjastofnun íslands frétti fyrir tilviljun af því að fyrirtækið Alta væri að 
vinna stefnumótunarverkefni fyrir Ferðamálastofu um vænlega 
ferðamannastaði á íslandi, til framtíðar. Meðal þeirra er íjöldi 
fornleifastaða. Við nefnum þetta sem dæmi um að vanda þurfi betur 
vinnubrögð víða í stjórnsýslunni og að tryggt sé að hlutaðeigandi stofnanir 
séu hafðar með til ráðgjafar allt frá frumstigum verkefna sem koma til 
með að snerta starfsemi þeirra.

2. til 3. gr.
Starfsemi Minjastofnunar íslands felur í sér að starfsfólk hennar og aðrir 
aðilar sem stofnunin felur verkefni í samræmi við lög nr. 80/2012 hafi 
óheftan aðgang að öllu landinu og hugnast starfsfólki stofnunarinnar illa 
að þurfa að fara um landið og sýna passa við störf sín. Stofnunin sér einnig 
óhagræði og mikinn kostnað við utanumhald og eftirlit vegna 
náttúrupassans og hvetur til þess að fundin verði önnur leið til að afla 
framkvæmdasjóði ferðamannastaða Ijármagns.

5. gr. Hér gleymist minjageirinn. Fulltrúa frá Minjastofnun Islands vantar 
inn í fagráðið.

Minjastofnun íslands ítrekar vilja sinn til að koma að mótun allra góðra 
hugmynda og áætlana til farsældar fyrir íslenskt samfélag sem snerta 
starfsemi stofnunarinnar og vekur að endingu athygli á að ekki var leitað 
til stofnunarinnar um samráð um leiðir til ijármögnunar á uppbyggingu 
ferðamannastaða eins og sjá má í 5. kafla athugasemda við frumvarpið.

Virðingarfyllst,


